
					এই পাতাটির মুদ্রণ সংশোধন করা প্রয়োজন। 
S \OV
রবীন্দ্ৰ-রচনাবলী
তোমার পথের ধারে ধারে তাই এবারের মতো রেখে গেলাম গান গাথিলাম যত ।
সেদিন আমি গেয়েছিলাম তোমার আগমনী ; দখিন বাতাস ফেলেছে শ্বাস রাতের আকাশ ঘেরি, সেদিন আমি গেয়েছি গান তোমার বিরহেরি ;
ভোরের বেলায় অশ্রুভরা অধীর অভিমান ভৈরবীতে জাগিয়েছিল। গান"।
এ গানগুলি তোমার বলে চিনবে কখনো কি ?
ক্ষতি কী ত্যায়, নাই চিনিলে সখী ! তবু তোমায় গাইতে হবে নাই তাহে সংশয়, তোমার কণ্ঠে বাজবে তখন আমার পরিচয়যারে তুমি বাসবে ভালো, আমার গানের সুরে বরণ করে নিতে হবে সেই তব বন্ধুরে ।
রোদন খুঁজে ফিরবে তোমার প্রাণের বেদনখানি,
আমার গানে মিলবে তাহার বাণী ।
তোমার ফাগুন উঠবে জেগে, ভরবে। আমের বোলে, তখন আমি কোথায় যাব চলে । পূৰ্ণ চাদের আসবে আসর, মুগ্ধ বসুন্ধরা, বকুলবীথির ছায়াখানি মধুর মূৰ্ছাভিরা— হয়তো সেদিন বক্ষে তোমার মিলন-মালা গাথা, হয়তো সেদিন ব্যর্থ আশায় সিক্ত চোখের পাতা—
সেদিন আমি আসিব না তো নিয়ে আমার দান, তোমার লাগি রেখে গেলেম গান ।
VSNoAls
N
আনমনা গো, আনমনা, তোমার কাছে আমার বাণীর মালাখানি আনিব না ।
বার্তা আমার ব্যর্থ হবে,
সত্য আমার বুঝবে কবে ? তোমারো মন জানিব না,
আনমনা গো, আনমনা । লগ্ন যদি হয় অনুকুল মীেন মধুর সাঝে, নয়ন তোমার মগ্ন যখন মান আলোর মাঝে,
আনমনা গো, আনমনা ।

		 এই পাতা শেষ সম্পাদিত হয়েছে ১১:৪৭টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

